
	
2019ko	urria,	azaroa	eta	abendua.	
	

	
	
	

	
	
	
	
	

	
-	Txostena	–	

Kalean	Olgetan	2019	
	

Aurkezpena:	
	
Egitasmoaren	izena:	
	
Kalean	Olgetan	2019	-	2017ko	“Kalean	Olgetan	2017	–	egitasmo	
pilotua”ren	eta		Kalean	Olgetan	2018ren	jarraipena.	

	
Erakunde	bultzatzaileak:	 	
	
Gernika-Lumoko	Udalaren	Euskara	Arloa	eta	Urdaibai	Kulturazko,	
Aisialdiko	eta	Kirol	Elkartea	URE.	
	
Erakunde	gauzatzailea:	
	
Ehunzango	Jolasak,	Urdaibai	Kulturazko,	Aisialdiko	eta	Kirol	Elkartea	
UREren	Aisialdi	Arloa.	
	
Proiektuaren	kokapena:	
	
Gernika-Lumo	(Bizkaia).	
	
Garapenaren	noiztik-norakoa	eta	ordutegia:	
	
27	 jardunaldi.	 2019ko	 urriaren	 09tik-	 abenduaren	 06ra	 asteazken,	
ostegun	eta	ostiraletan,	arratsaldeko	17:00tik	19:00ra.		

	
Hartzaileak:	
	
Gernika-Lumoko	 3-12	 urte	 bitarteko	 ume,	 gaztetxo	 eta	 beraien	
arduradunak.	
	
Zuzeneko	onuradunak:	
	
Gernika-Lumoko	ume,	gaztetxo	eta	familiak	orokorrean.	
	
Giza	baliabideak:	

Bi/hiru	begirale	eta	koordinatzaile	bat.	
	
	
Plaza	ezberdinetara	joatean	egindakoa:	
	

• Ume	 eta	 gazteentzako	 euskal	 musikarekin	 plazaren	 gune	 bat	
girotu	eta	mikroarekin	argibideak	eman.	

• Jolas-kutxako	materialak	banatu	eta	jaso.		
• Ume	 eta	 gurasoei	 eguneko	 jolasen	 jarraibideen	 orriak	 banatu.	
Asmoa,	egitasmoaren	aurkezpen	labur	bat	egiteaz	gain,	eguneko	
jolas	 bi	 aurkeztea	 izan	 da.	 Bata	 jolas-kutxako	 jolas	 edo	 jostailu	
baten	aurkezpena	eta	bestea	ume	edo/eta	gaztetxoek	elkarrekin	
jolasteko	jolas	bat	aurkeztea	izan	da.	

• Euskaraldia	 egitasmoaren	 berri	 eman,	 izena	 emateko	 fitxen	
banaketa	eta	jasotzeko	hautetsontzia.	

• Jolasak	dinamizatu.	
• Argibideak	eman.	
• Jolas-Kutxaren	erabileraren	azterketa	kuantitatiboa.	

	
Jendaurrearekiko	azalpena:	
	
Plazan	emandako	egitasmoaren	azalpentxoa.	
	

• Kalean	 Olgetan	 umeek	 elkarrekin,	 plaza	 eta	 parkeetan,	 jolastea	
bultzatzea	helburu	duen	egitasmoa	da.	

• 3-12	 urte	 bitarteko	 ume	 eta	 gaztetxoei	 zuzendua.	 3-6	 urte	
bitartekoek	 gurasoen	 laguntzarekin	 eta	 7	 urtetik	 aurrerakoak	
beraien	kabuz	moldatuko	dira.	

• Bi	 orduko	 saioan	 zehar,	 17:00-19:00,	 jolas-kutxako	 materialak	
mailegatuko	dira.	Jolasa	jaso	eta	itzultzerakoan	izen-abizenak	eta	
adina	eman	beharko	dira.	

• Herriko	plaza	ezberdinetan	garatuko	den	egitasmoa	da.	

	
Jolas-kutxako	materialak	zeintzuk	izan	dira:	
	
Animalien	 Puzzleak,	 Antzara-jokoa,	 Arrautza-lasterketa,	 Frisbee,	 Golf,	
Hankapaluak,	 Hankapotoak,	 Klarionak,	 Kono-batze-lasterketa,	 Mölky,	
Partxisa,	 Pilotak,	 Puxtarriak,	 Sokasaltoa,	 Tortolosak,	 Twisterra,	
Txapak,	Uztaiak,	Yo-Yoa,	Ziba.		

Egitasmoaren	logoa:	

	
Egitasmoan	erabilitako	espazioak:	

	
• Pasilekua:	Futbol	Kantxa.	Euriarekin	arkupean.	
	

• San	Kristobal	Plaza.	Euriarekin	etxebizitzetako	etarte	zabaletan.	
	

• San	Juan	Ibarra	Plaza.	Euriarekin	Merkatu	Plazan.	

	
27	jardunaldien	egutegia:	
	

Urria:	
7	
	

8	 09	
San	
Kristobal	

10	
San	Juan	
Ibarra	

11	
Pasilekua	

12	 13	

14	
	

15	 16	
Pasilekua	

17	
San	
Kristobal	

18	
San	Juan	
Ibarra	

19	 20	

21	
	

22	 23	
San	Juan	
Ibarra	

24	
Pasilekua	

25	
San	
Kristobal	

26	 27	

Azaroa:	
	
	

30	
San	
Kristobal	

31	
San	Juan	
Ibarra	

1	
Pasilekua	

2	 3	

4	
	

5	 6	
Pasilekua	

7	
San	
Kristobal	

8	
San	Juan	
Ibarra	

09	 10	

11	
	

12	 13	
San	Juan	
Ibarra	

14	
Pasilekua	

15	
San	
Kristobal	

16	 17	

18	
	

19	 20	
San	
Kristobal	

21	
San	Juan	
Ibarra	

22	
Pasilekua	

23	 24	

25	
	

26	 27	
Pasilekua	

28	
San	
Kristobal	

29	
San	Juan	
Ibarra	

30	 01	
	

Abendua:	
2	
	

3		
EUSKARAREN	
NAZIOARTEKO	
EGUNA	

4	
San	Juan	
Ibarra	

5	
Pasilekua	

6	
San	
Kristobal	

7	 8	

Helburuak:	

	
Kalean	Olgetan	2019	egitasmoaren	zuzeneko	eta	zeharkako	helburuak	
ondorengoak	izan	dira:	
	
Egitasmoaren	zuzeneko	helburuak:	
	

• Kalean	Olgetan	2019,	gurasoak,	umeak	eta	gaztetxoak,	plaza	eta	
parkeetan,	 elkarrekin	 jolasten	 jartzea	 bultzatzea	 helburu	 duen	
egitasmoa	da.	

	
• Euskararen	 normaltasunaren	 aldeko	 inferentzia	 ez	 zuzena	
egitea.	 Eta	 ez	 ume	 eta	 gaztetxoen	 artean	 bakarrik.	 Baita	 ama,	
aita,	amona,	aitona	edo	haur	horrekin	dagoen	helduarengan	ere.	
Ezinbesteko	 baldintza	 da	 hori;	 kontua	 ez	 baita	 haurrak	
entretenituak	 edukitzeko	 tartea	 izatea,	 gizartean	 eragin	 nahi	
duen	ekintza	programa	bat	izatea	baino.	

	
Egitasmoaren	zeharkako	helburuak:	
	

• Gero	 eta	 gutxiago	 erabiltzen	 diren	 eta	 maila	 askotan	
onuragarriak	 diren	 jolas	 tradizionalak	 edo/eta	 “betiko”	 jolasak,	
giro	 euskaldun	 baten	 barruan,	 berreskuratzea,	 erakustea	 eta	
erabiltzea.	

• Kaleetan	eta	parkeetan	euskararen	erabilera	handitzea.	
• Familiei,	 umeei	 eta	 gaztetxoei	 euskaraz	 jolasteko	 baliabideak	
eskaintzea.	

• Familiak,	 umeak	 eta	 gaztetxoak	 euskararen	 inguruan	 biltzeko	
gunea	sortzea.	

• Herriko	jolasguneetan	euskararen	presentzia	areagotzea.	
	
Jolas-dinamizazioen	 asmoa	 haurrak	 eta	 gaztetxoak	 hezkuntza	 ez	
formaleko	eta	aisialdiko	hainbat	gaietan	trebatzea	da,	beraz,	euskarak	
aisialdian	eta	kalean	ere	 lehen	lerroko	lekua	izatea	gure	helburua	ere	
bada.	

Metodologia:	
	
Kalean	Olgetan	2019	egitasmoaren	metodologia,	Kalean	Olgetan	2017	-
Egitasmo	 pilotuaren	 eta	 Kalean	 Olgetan	 2018	 egitasmoaren	
metodologiaren	 jarraipena	 izan	 da,	 hau	 da,	 Kalean	 Olgetan	 2017	 eta	
2018ren	osteko	laugarren	fasea:	Egitasmoaren	egonkortzea.	
	
Kalean	Olgetan	2017	eta	2018	kaleratzeko,	oinarri	metodologikoaren	
hiru	faseak	ondorengoak	izan	ziren.	
	
Lehen	fasea:	oinarrizko	azterketa.	
	
2016ko	 Euskararen	 erabileraren	 kale	 neurketaren	 datuen	 irakurketa	
eta	baita	horien	inguruko	balorazioa	eta	gogoeta	ere	egin	zen.		
	
Azterketa	hori,	lehenik,	Gernika-Lumoko	Euskara	Zerbitzuak	egin	zuen	
eta	 ume,	 gaztetxo	 eta	 parkeetan	 jasotako	 emaitzei	 neurri	 batean	
erantzuna	 emateko	 asmoarekin	URE	Elkartearekin	2017ko	martxotik	
aurrera	elkarkidetzan	haritu	zen	egitasmoari	forma	emanez.	
Gernika-Lumoko	 Udalaren	 Gazteria	 Arloarekin	 ere	 batzarrak	 egin	
ziren,	egitasmoa,	aurreikusi	bezala,	emaitza	onak	emanez	gero,	2018ra	
begira	eta	aurrerantzean	egitasmoa	aurrera	ateratzeko	Euskara	arloaz	
gain,	Gazteria	Arloaren	laguntza	izateko	konpromezua	lortuz.	
	
2017ko	maiatza	eta	ekainean	egitasmo	pilotua	non	garatzeko	parkeen,	
erabiltzaileen	 adin	 tarteak,	 kopuruak,	 espazioen	 segurtasuna,	
espazioen	egokitasuna	eta	egun	egokienak	zeintzuk	diren	aztertu	zen:	
Malosteko	Parkean,	Pasealekuan,	San	Juan	Ibarra	Plazan,		San	Kristobal	
Plazan,	Santa	Luziako	Parkean	eta	Lorategietako	Pistetan.	
	
Jasotako	 datuak	 eta	 irudiak	 aztertu	 ostean	 baliabideen	
optimizaziorako	 aproposena	 egitasmoa,	 17:00-19:00	 ordutegian,	
asteazken,	 ostegun	 eta	 ostiraletan	 tartekatuz	 Pasealekua,	 San	 Juan	
Ibarra	 eta	 San	 Kristobal	 Plazetan	 aurrera	 eramatea	 erabaki	 zen.	
Eguraldiarekiko	alternatibak	ere	oso	kontutan	hartuak	izan	ziren.	
	
	
Bigarren	fasea:	materialen	aukeraketa	eta	prestaketa.		
	
Bigarren	 fasean	 2017ko	 udaldiko	 oporraldiaren	 ostean,	 URE	 taldeak	
adin	 ezberdinetarako	 Jolas-Kutxa	 osatu	 duten	 elementuak	 hala-nola	

Jolas	 Kutxaren	 diseinua,	 informazioa	 jasotzeko	 fitxak,	 erabiltzaileen	
artean	 eta	 inguruan	 banatzeko	 Jolas-Fitxak,	 egon	 ez	 diren	 kasuetan	
jolasen	arauak	euskaraz	prestatzen,	eta	abar	haritu	da.	
	
	
	
	
	
	
	
	
	
	
	
	
	
	
	
	
	
	
	
	
	
	
Hirugarren	fasea:	egitasmoa	plazaratzea.	
	
Hirugarren	 fasean,	 aurreko	 urratsen	 emaitza	 eskuartean	 genuela,	
egitasmoa	plazaratu	zen.	21	jardunaldi.	2017ko	urriak	18tik-	abenduak	
01era	 asteazken,	 ostegun	 eta	 ostiraletan,	 arratsaldeko	 17:00tik	
19:00ra.		
	
Ekintzak	noiz	eta	non	egingo	ziren	ez	zen	aurretiaz	zabaldu,	plazetako	
ohiko	erabiltzaileen	migraziorik	ez	sortzeko	eta	ahal	bezain	zeharkako	
modu	ez	inbaditzailean	jokatzeko	asmoarekin.

Aurrekontua:	
	

Kalean	Olgetan	2019	Egitasmo	aurrekontua	ondorengoa	izan	da:	
	
Egitasmo	honen	aurrekontua	6.000€	da,	ondorengo	kalkuluei	
jarraituz:	
	
	

• Begiraleak,	koordinazioa	eta	antolaketa	lanak	(170€	x	29	ekintza	

egun)...........................................................................................................	4.930€	

• Jolas	Kutxarako	materialak	.................................................................	300€	

• Girotzako	soinu	ekipoa	mantenua	....................................................	250€	

• Ekintza	egunetan	banatzeko	informazio	orriak,	informazio	

kartelak,	plastifikazioak	eta	fitxak	....................................................	450€	

Banatutako	materialak:	
	
Eguneko	Jolas-Fitxak:	
	

• Jolas-Fitxa	 4	 osagai	 dituen	 alde	 bietatik	 inprimatutakoa	 A5	
tamainuko	orri	bildumagarri	bat	da.	

• Aurreko	 aurpegian	 Kalean	 Olgetan	 logoa,	 Kalean	 Olgetan	
egitasmoaren	 azalpentxo	 bat	 eta	 lagunekin	 jolasteko	 eguneko	
proposamenak	daude.	

• Atzeko	aurpegian	Jolas-kutxako	jolas	baten	aurkezpena	dago.	
• Astero	plaza	bakoitzean	Jolas-Fitxa	bat	banatu	da.	
• Guztira	7	jolas-fitxa	izan	dira.	
• Fitxa	 bakoitzeko	 200	 ale	 banatu	 dira	 partaideen	 eta	 ingurutik	
zebilen	jendearen	artean.	

• Fitxetarako	erabilitako	papera	%100	zuntz	birziklatuz	egindako	
papera	izan	da.		

• Jolas-Fitxak	euskara	hutsean	argitaratu	dira.	

Jasotako	datuen	laburpena:	
	

• 27	ekintza	egunetako	erabiltzaileak	guztira.........................................	2.619.	

• 27	ekintza	egunetako	erabiltzaileen	batezbestekoa...........................97,00.	

• <3	urteko	27	ekintza	egunetako	erabiltzaileak	guztira..........................	66.	

• <3	urteko	27	ekintza	egunetako	erabiltzaileen	batezbestekoa.......	2,53.	

• 3-6	urteko	27	ekintza	egunetako	erabiltzaileak	guztira..................	1.461.	

• 3-6	urteko	27	ekintza	egunetako	erabiltzaileen	batezbestekoa....55,78.	

• 7-9	urteko	27	ekintza	egunetako	erabiltzaileak	guztira..................	1.011.	

• 7-9	urteko	27	ekintza	egunetako	erabiltzaileen	batezbestekoa....38,60.	

• 10-12	urteko	27	ekintza	egunetako	erabiltzaileak	guztira.....................	81.	

• 10-12	urteko	27	ekintza	egunetako	erabiltzaileen	batezbestekoa...3,09.	

	
	

Balorazioa:	
	
Balorazio	 labur	 bat	 egiterako	 orduan	 esan	 beharra	 dugu,	 oso	 pozik	

gaudela	 2019.	 urte	 honetako	 Kalean	 Olgetan	 Egitasmoaren	

emaitzarekin.	

	
Kalean	Olgetan	2019	egitasmoa,	gurasoak,	umeak	eta	gaztetxoak,	plaza	

eta	parkeetan,	elkarrekin	jolasten	jartzea	bultzatzea	helburu	izan	duen	

egitasmoa	 izan	 da.	 Gure	 ustez	 helburua	 guztiz	 bete	 da.	 Gurasoen	

aldetik	 ere	 konpromisoa	 nabaritu	 da,	 ekintzetan	 beti	 parte	 hartzeko	

prest	 egon	direlako.	Erabilitako	baliabideak	ere	egokiak	 izan	dira	eta	

horrek	helburuak	betetzeari	nabarmen	lagundu	dio.	

	

Euskararen	 normaltasunaren	 aldeko	 inferentzia	 ez	 zuzena	 egitea	 eta	

ez	ume	eta	gaztetxoen	artean	bakarrik,	baita	ama,	aita,	amona,	aitona	

edo	 haur	 horrekin	 dagoen	 helduarengan	 ere	 egiteari	 dagokionez,	

plazetan	 giro	 euskalduna	 sortuta,	 euskara	 hutsean	 banatutako	 fitxak	

eta	euskaraz	emandako	azalpenekin	 	era	positiboan	zabal	eragin	dela	

azpimarra	dezakegu.	

	

Euskararen	normalizazioari	 	eta	erabileraren	sustapenari	dagokionez,		

egin	 den	 guztia	 euskaraz	 garatu	 da,	 horrela,	 guk	 izan	 dugun	 helburu	

garrantzitsuenetako	bat	beteaz.	

	

Antolaketa	mailan,	elkartearen	barne	antolakuntzan	ez	dugu	arazorik	

izan.	 Batetik,	 programatutako	 eginbeharrak	 aurretiaz	 adostutako	

epeetarako	 bete	 dira,	 eta	 bestetik,	 materialak	 eta	 erosketak	 sasoiz	

heldu	dira.		

	

Begiraleek	 beraien	 eginkizuna	 garatzerako	 orduan	 ez	 dute	 arazorik	

izan,	 giro	 on	 eta	 alaia	 medio,	 parte	 hartzaileak	 une	 oro	 txandak	

errespetatu	 eta	 jolas	 giroan	 murgildu	 direlako.	 Aipatzeko	 San	 Juan	

Ibarra	 Plazako	 ekintzetan	 3.	 begirale	 bat	 jarri	 dela	 erabiltzaileen	

bolumenagatik.		

	

Froga	 pilotua	 ume,	 guraso	 eta	 gaztetxo	 gehien	 batzen	 diren	 plazetan	

egite	 ere	ondo	 ikusi	dugu.	Hau	 frogarako	 izan	bada	ere	 etorkizunean	

gune	gehiagotara	zabaltzea	ondo	 legokeela	 ikusten	dugu.	Ekintzetako	

partaidetza	oso	altua	izan	da	%80an	aurreikuspenak	aski	gaindituz	(50	

erabiltzaile	 gutxienez)	 eta	 %20	 horretan,	 argi	 eta	 garbi	 ikusi	 da,	

arrazoia	 eguraldi	 txarraren	 eraginagatik	 izan	 dela.	 Ekintza	 guztietan	

egon	den	 giroa	oso	ona	 izan	da,	 bai	 elkarteko	kide,	 guraso,	 ume	 zein	

gaztetxoen	 artean.	 Egitasmoa	 dela	 eta	 guraso	 askoren	 zorionak	 eta	

egitasmoarekin	aurrera	egiteko	eskariak	ere	jaso	ditugu.	

	

Bai	partaidetza,	zein	erabilitako	metodologiatik	jasotako	emaitza	onak	

etorkizunerako	kontutan	hartzekoak	dira.		

	
Aipatzeko	puntuak:	
	

	
• Egitasmoak	 heldu,	 ume	 eta	 gaztetxoen	 artean	 harrera	 oso	 ona	

izan	du.	

	

• Orokorrean	 heldu,	 ume	 eta	 gaztetxoen	 artean	 partaidetza	 oso	

altua	izan	da.	

	

• Jolasguneetan	 euskararen	 normaltasunaren	 aldeko	 inferentzia	

ez	 zuzena	 egiteko	 zeharkako	 tresna	 eraginkor	 eta	 egokia	 dela	

argi	eta	garbi	ikusi	da.	

Argazkiak:	
	

Oharra:	 ondorengo	 argazkiak	 Kalean	 Olgetan	 2019	 egitasmoan	
jasotakoak	 dira.	 Argazki	 hauek	 Kalean	 Olgetan	 2019	 egitasmoko	
txostenerako	bakarrik	erabiliko	dira	eta	horrela,	Urdaibai	Kulturazko,	
Aisialdiko	eta	Kirol	Elkartea	UREk	Gernika-Lumoko	Udalaren	Euskara	
Arloaren	zaintzapean	uzten	ditu.	

